
«ԳԻՏԱԿԱՆ ԵՎ ԳԻՏԱՏԵԽՆԻԿԱԿԱՆ ԳՈՐԾՈՒՆԵՈՒԹՅԱՆ ԲՅՈՒՋԵՏԱՅԻՆ ՖԻՆԱՆՍԱՎՈՐՄԱՆ ԲԱԶԱՅԻՆ ԾՐԱԳՐԵՐՈՒՄ ՆԵՐԳՐԱՎՎԱԾ ԵՎ ԱՌՆՎԱԶՆ ԱՇԽԱՏԱԺԱՄԱՆԱԿԻ ՆՈՐՄԱԼ ՏԵՎՈՂՈՒԹՅԱՄԲ ԱՇԽԱՏՈՂ ԳԻՏԱԿԱՆ ԱՇԽԱՏՈՂՆԵՐԻՆ ԳԻՏԱԿԱՆ ԱՍՏԻՃԱՆԻ ՀԱՄԱՐ ԱՄԵՆԱՄՍՅԱ ՀԱՎԵԼԱՎՃԱՐԻ ՏՐԱՄԱԴՐՄԱՆ ՉԱՓԸ ԵՎ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

		1. ՀՀ ֆինանսների նախարարություն
	18.10.2023

	
	N 01/34-3/20465-2023

	ՀՀ ֆինանսների նախարարությունը, ուսումնասիրելով Ձեր 09/10/2023թ. N 01/9.1.1/27532-2023 գրությամբ ներկայացված՝ «Գիտական և գիտատեխնիկական գործունեության բյուջետային ֆինանսավորման բազային ծրագրերում ներգրավված գիտական աշխատողներին գիտական աստիճանի համար ամենամսյա հավելավճարի չափն ու տրամադրման կարգը սահմանելու մասին» ՀՀ կառավարության որոշման նախագիծը, հայտնում է, որ վերջինիս վերաբերյալ առարկություններ չունի:
	Ընդունվել է ի գիտություն:










		2. ՀՀ առողջապահության նախարարություն
	16.10.2023

	
	N ԱԱ/05/23061-2023

	Ի պատասխան Ձեր 2023 թվականի հոկտեմբերի 9-ի  թիվ 01/9.1.1 /27532-2023 գրության` «Գիտական և գիտատեխնիկական գործունեության բյուջետային ֆինանսավորման բազային ծրագրերում ներգրավված գիտական աշխատողներին գիտական աստիճանի համար ամենամսյա հավելավճարի չափն ու տրամադրման կարգը սահմանելու մասին» ՀՀ կառավարության որոշման նախագծի վերաբերյալ Առողջապահության նախարարությունը առաջարկություններ և դիտողություններ չունի:
	Ընդունվել է ի գիտություն:


		3. ՀՀ գիտությունների ազգային ակադեմիա
	18.10.2023

	
	N 24-01/475

	1. 2-րդ կետում «աշխատողները» բառից հետո լրացնել «, այդ թվում՝ գիտական ղեկավար պաշտոններ զբաղեցնող (տնօրեն, տնօրենի տեղակալ գիտության գծով, գիտական քարտուղար, լաբորատորիայի վարիչ, բաժնի վարիչ, սեկտորի վարիչ, բաժանմունքի ղեկավար/վարիչ, կենտրոնի ղեկավար, գիտական խմբի ղեկավար) անձինք» բառերը: Այդպիսի փոփոխության անհրաժեշտությունը պայմանավորված է մի քանի հանգամանքով: Նախ, գիտական ղեկավար պաշտոններ զբաղեցնող անձինք, այսինքն գիտական կազմակերպության և հիմնական գիտական կառուցվածքային միավորների ղեկավարները պատասխանատվություն են կրում այդ միավորների գիտական գործունեության կազմակերպման և իրականացման համար և, հետևաբար, իրենք նույնպես պետք է զբաղվեն գիտական գործունեությամբ: Երկրորդը, գիտական ղեկավար պաշտոն հասկացությունը արդեն իսկ ներմուծվել է գիտական և գիտատեխնիկական գործունությունը կանոնակարգող իրավական փաստաթղթերում՝ ՀՀ կառավարության 2001 թվականի նոյեմբերի 17-ի «Գիտական և գիտատեխնիական գործունեության բազային ֆինանսավորման կարգը հաստատելու մասին» N 1121-Լ որոշումով, ինչը պայմանավորված էր ՀՀ կառավարության 2021 թվականի մայիսի 13-ի «Հայաստանի Հանրապետության կառավարության 2001 թվականի նոյեմբերի 17-ի N 1121 որոշման մեջ փոփոխություններ և լրացումներ կատարելու մասին» որոշմամբ: Եվ երրորդը, ըստ ՀՀ բարձրագույն կրթության և գիտության կոմիտեի կողմից առաջարկած գիտական կադրերի որակավորման կարգի և գնահատման չափանիշների, գիտական ղեկավար պաշտոն զբաղեցնող անձինք պետք է իրականացնեն գիտական գործունեություն, ձեռք բերեն գիտական արդյունք և բավարարեն սահմանված չափորոշիչներին՝ կատարելով նաև վարչական գործառույթներ: Մեր առաջարկած փոփոխությունում գիտական ղեկավար պաշտոնների շարքում ավելացվել են միայն գիտական կազմակերպության տնօրենի, գիտության գծով տնօերնի տեղակալի և գիտական քարտուղարի պաշտոնները՝ կարևորելով այդ պաշտոնները զբաղեցնող անձանց գիտական գործունեությամբ զբաղվելու հանգամանքը:
2. 3-րդ կետում «ըստ» բառից հետո լրացնել «տվյալ ամսվա ընթացքում» բառակապակցությունը:

3. 8-րդ կետից հանել «3-րդ տասնօրյակի» բառակապակցությունը:

	Չի ընդունվել:
Նախագծով սահմանված պայմանները բխում են «Գիտական և գիտատեխնիկական գործունեության մասին» օրենքի 19-րդ հոդվածի 2.1-ին մասից:


























Ընդունվել է:
Նախագծի հավելվածի 3-րդ կետում «ըստ» բառից հետո լրացվել են «տվյալ ամսվա ընթացքում» բառերը:
Չի ընդունվել:
Առաջարկը հիմնավորված չէ:

		4. ՀՀ էկոնոմիկայի նախարարություն
	09.10.2023

	
	N 01/9.1.1/27532-2023

	
	Նախագծի վերաբերյալ սահմանված ժամկետում 
կարծիք չի տրամադրել:

		5. ՀՀ արդարադատության նախարարություն
	21.11.2023

	
	N //49369-2023

	«Գիտական և գիտատեխնիկական գործունեության բյուջետային ֆինանսավորման բազային ծրագրերում ներգրավված աշխատողներին գիտական աստիճանի համար ամենամյա հավելավճարի չափն ու տրամադրման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1.  Նախագծի 2-րդ կետով նախատեսվում է «Ուժը կորցրած ճանաչել Հայաստանի Հանրապետության կառավարության 2008 թվականի հունվարի 10-ի «Հայաստանի Հանրապետության պետական բյուջեի հաշվին իրականացվող գիտական և գիտատեխնիկական գործունեության ծրագրերում ընդգրկված գիտաշխատողներին գիտական աստիճանի համար հավելավճարի չափը սահմանելու մասին» N 2-Ն որոշումը, մինչդեռ նախագծի վերնագրում դրա մասին նշում կատարված չէ : Ուստի նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասը, ըստ որի՝ Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը՝ Նախագծի վերնագիրն անհրաժեշտ է համապատասխանեցնել նորմատիվ իրավական ակտի բովանդակությանը:




	2. Նախագծի Հավելվածի 3-րդ կետով նախատեսվում է, որ «Գիտական աշխատողներին Հավելավճարը վճարվում է ըստ տվյալ ամսվա ընթացքում աշխատած օրերի քանակի:»:
«Գիտական և գիտատեխնիկական գործունեության մասին» օրենքի 19-րդ հոդվածի 2-րդ մասի համաձայն՝ «Գիտական կազմակերպությունում գիտական աշխատողի վարձատրությունը բաղկացած է օրենսդրությամբ սահմանված աշխատավարձից, պարգևատրումներից, գիտական աստիճանի համար տրվող հավելավճարից և այլ հավելավճարներից: Գիտական աշխատողի վարձատրության պայմանները սահմանում է կառավարությունը:»:
	Հաշվի առնելով այն հանգամանքը, որ օրենքով սահմանվում է գիտական կազմակերպությունում գիտական աշխատողի համար հավելավճար՝ գիտական աստիճանի համար, գտնում ենք, որ ըստ աշխատած օրերի քանակի հավելավճար տրամադրելու նախապայմանը կհակասի օրենքի տրամաբանությանը, և տվյալ պարագայում գիտական աշխատողը  գիտական աստիճանի համար վարձատրվելու փոխարեն, կվարձատրվի աշխատած օրերի քանակի համար, ինչը նպատակահարմար չէ նախատեսել՝ հատկապես հաշվի առնելով այն հանգամանքը, որ գիտական աշխատանքի պարագայում ոչ միշտ է երկարատև աշխատանքը վկայում որակյալ  և արդյունավետ ստեղծագործական գործունեություն իրականացնելու մասին, և հակառակը: Ուստի՝ Նախագծի վերոնշյալ կետը անհրաժեշտ է վերանայել:
	3. Նախագծի Հավելվածի 4-րդ կետով նախատեսվում է, որ «Մահվան պատճառով փոփոխության դեպքում՝ Հավելավճարը տրամադրվում է անկախ տվյալ ամսում աշխատած օրերի քանակից:»: 
	Գտնում ենք, որ վերոնշյալ դրույթը հստակ չէ և ունի վերանայման կարիք:
	4. Նախագծի Հավելվածի 10-րդ կետով նախատեսվում է հետևյալը՝ «Հաշվետու եռամսյակից շուտ կատարված, սակայն Հայտով չներկայացված փոփոխությունները, անկախ չներկայացման պատճառներից, հաշվի չեն առնվում:»:
	Իսկ Նախագծի Հավելվածի 11-րդ կետի համաձայն՝ «Կազմակերպության կողմից սույն կարգով սահմանված ժամկետներում Հաշվետվությունը կամ այլ պահանջվող տեղեկատվությունը չներկայացնելու դեպքում՝ Հավելավճարների վճարման նպատակով ֆինանսական միջոցների տրամադրումը Կոմիտեի կողմից դադարեցվում է:»:
	Գտնում ենք, որ հաշվետու եռամսյակից շուտ կատարված, սակայն Հայտով չներկայացված փոփոխությունները, անկախ չներկայացման պատճառներից հաշվի չառնելը նպատակահարմար չէ, և առաջարկում ենք՝ Հայտում նշվող փոփոխությունները ներառել պահանջվող տեղեկատվության մեջ, և փոփոխությունները Հայտով  չներկայացվելու պարագայում, իրավահարաբերությունների վրա տարածել Նախագծի Հավելվածի 11-րդ կետի կարգավորումները: 
	





Չի ընդունվել:
«Գիտական և գիտատեխնիկական գործունեության մասին օրենքում լրացումներ և փոփոխություններ կատարելու մասին» օրենքի կիրարկումն ապահովող միջոցառումների ցանկը հաստատելու մասին» ՀՀ վարչապետի որոշման նախագծի շրջանակներում սույն նախագծի վերնագիրը բովանդակային առումով չծանրաբեռնելու նպատակով, ՀՀ վարչապետի աշխատակազմի իրավաբանական վարչության առաջարկով նախագծի վերնագրից հանվել է գործող որոշումն ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ կնախատեսվի որոշման նախագծի համապատասխան կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:

Չի ընդունվել:
Համապատասխան կետի պահանջը պայմանավորված է նրանով, թե հայտով փոփոխության ներկայացնելու պարագայում ամսվա որոշակի օրվանից դուրս եկած կամ ընդգրկված գիտական աշխատողի համար հավելավճարը տվյալ ամսվա համար ինչպես է հաշվարկվելու:
Միևնույն ժամանակ այն բխում է ՀՀ աշխատանքային օրենսգրքի 178-րդ հոդվածով նախատեսված դրույթներից, մասնավորապես, հավելավճարը սույն օրենսգրքով, օրենքով, այլ նորմատիվ իրավական ակտերով, կոլեկտիվ կամ աշխատանքային պայմանագրերով, գործատուի իրավական ակտով սահմանված դեպքերում և չափերով հիմնական աշխատավարձի նկատմամբ հաշվարկվող լրացուցիչ վարձատրությունն է, որը վճարվում է որակավորման (դասային, դիվանագիտական, գիտական աստիճան, կոչում և այլն), աշխատանքային ստաժի համար:



Այս կետի տրամաբանությունը բխում է նախագծի հավելվածի 3-րդ կետով նախատեսված կարգավորումից:  


Ընդունվել է մասամբ:
Նախագծի հավելվածի 11-րդ կետից հանվել են «այլ պահանջվող տեղեկատվությունը» բառերը՝ 10-րդ և 11-րդ կետերով նախատեսված կարգավորումները  հստակեցնելու նպատակով: 


		6. ՀՀ վարչապետի աշխատակազմ
	11.12.2023

	
	N 02/11/42505-2023

	Սոցիալական հարցերի վարչություն
1. Նախագծի` 
1) վերնագիրն անհրաժեշտ է համապատասխանեցնել «Գիտական և գիտատեխնիկական գործունեության մասին» օրենքի 19-րդ հոդվածի 2.1-ին մասի ձևակերպմանը՝ այն շարադրելով հետևյալ խմբագրությամբ. «ԳԻՏԱԿԱՆ ԵՎ ԳԻՏԱՏԵԽՆԻԿԱԿԱՆ ԳՈՐԾՈՒՆԵՈՒԹՅԱՆ ԲՅՈՒՋԵՏԱՅԻՆ ՖԻՆԱՆՍԱՎՈՐՄԱՆ ԲԱԶԱՅԻՆ ԾՐԱԳՐԵՐՈՒՄ ՆԵՐԳՐԱՎՎԱԾ ԵՎ ԱՌՆՎԱԶՆ ԱՇԽԱՏԱԺԱՄԱՆԱԿԻ ՆՈՐՄԱԼ ՏԵՎՈՂՈՒԹՅԱՄԲ ԱՇԽԱՏՈՂ ԳԻՏԱԿԱՆ ԱՇԽԱՏՈՂՆԵՐԻՆ ԳԻՏԱԿԱՆ ԱՍՏԻՃԱՆԻ ՀԱՄԱՐ ԱՄԵՆԱՄՍՅԱ ՀԱՎԵԼԱՎՃԱՐԻ ՏՐԱՄԱԴՐՄԱՆ ՉԱՓԸ ԵՎ ԿԱՐԳԸ ՍԱՀՄԱՆԵԼՈՒ ՄԱՍԻՆ»,
2) 1-ին կետն առաջարկում ենք շարադրել հետևյալ խմբագրությամբ. 
«1. Սահմանել գիտական և գիտատեխնիկական գործունեության բյուջետային ֆինանսավորման բազային ծրագրերում ներգրավված և առնվազն աշխատաժամանակի նորմալ տևողությամբ աշխատող գիտական աշխատողներին գիտական աստիճանի ամենամսյա հավելավճարի տրամադրման չափը  և կարգը՝ համաձայն հավելվածի:» :
2. Նախագծի հավելվածում՝
1)  առաջարկում ենք վերնագիրը շարադրել հետևյալ խմբագրությամբ. «ԳԻՏԱԿԱՆ ԵՎ ԳԻՏԱՏԵԽՆԻԿԱԿԱՆ ԳՈՐԾՈՒՆԵՈՒԹՅԱՆ ԲՅՈՒՋԵՏԱՅԻՆ ՖԻՆԱՆՍԱՎՈՐՄԱՆ ԲԱԶԱՅԻՆ ԾՐԱԳՐԵՐՈՒՄ ՆԵՐԳՐԱՎՎԱԾ ԵՎ ԱՌՆՎԱԶՆ ԱՇԽԱՏԱԺԱՄԱՆԱԿԻ ՆՈՐՄԱԼ ՏԵՎՈՂՈՒԹՅԱՄԲ ԱՇԽԱՏՈՂ ԳԻՏԱԿԱՆ ԱՇԽԱՏՈՂՆԵՐԻՆ ԳԻՏԱԿԱՆ ԱՍՏԻՃԱՆԻ ՀԱՄԱՐ ԱՄԵՆԱՄՍՅԱ ՀԱՎԵԼԱՎՃԱՐԻ ՏՐԱՄԱԴՐՄԱՆ ՉԱՓԸ ԵՎ ԿԱՐԳԸ»,
2) անհրաժեշտ է  խմբագրել 1-ին կետը՝ ելնելով այն մեկնակետից, որ կարգը վերաբերում է ոչ թե կազմակերպություններին ֆինանսական միջոցներ  տրամադրելուն, այլ  կարգավորում է գիտական և գիտատեխնիկական գործունեության բյուջետային ֆինանսավորման բազային ծրագրերում ներգրավված և առնվազն աշխատաժամանակի նորմալ տևողությամբ աշխատող գիտական աշխատողներին գիտական աստիճանի ամենամսյա հավելավճարի տրամադրման հետ կապված հարաբերությունները,
3) հարկ է լրացնել հավելավճարի չափի վերաբերյալ կետ՝ հետևյալ բովանդակությամբ. «Գիտական և գիտատեխնիկական գործունեության բյուջետային ֆինանսավորման բազային ծրագրերում ներգրավված և առնվազն աշխատաժամանակի նորմալ տևողությամբ աշխատող գիտական աշխատողներին գիտական աստիճանի ամենամսյա հավելավճարի չափը սահմանվում է գիտությունների դոկտորին՝ 50 000 դրամ, գիտությունների թեկնածուին` 25 000 դրամ:»,
4) հիմնավորման ենթակա է 3-րդ կետով նախատեսվող սահմանափակումը,





5) 4-րդ կետում հասկանալի չէ «Մահվան պատճառով փոփոխության դեպքում» ձևակերպումը,
6) 3-րդ կետի հետ համադրման առումով պարզ չէ 5-րդ կետի տրամաբանությունը, ըստ որի գիտական աստիճան ունեցող գիտական աշխատողներին հղիության և ծննդաբերության արձակուրդում գտնվելիս հավելավճարը տրամադրվում է,
7) ավելորդ վարչարարությունից խուսափելու նպատակով առաջարկում ենք քննարկել 8-րդ կետով նախատեսվող հաշվետվությունների եռամսյակային պարբերականությունը կիսամյակայինով փոխարինելու հնարավորությունը,
8) պարզաբանման կարիք ունի  13-րդ կետի առերևույթ հակասական ձևակերպումը, ըստ որի Կոմիտեի կողմից Կազմակերպությանը ֆինանսական միջոցներ չտրամադրելը «հիմք չի հանդիսանում Կազմակերպության կողմից Գիտական աշխատողներին Հավելավճար չվճարելու համար»,



9) հավելվածը (մասնավորապես՝ 16-րդ կետը) ենթակա է վերաշարադրման՝ նկարագրվող գործընթացների ժամանակագրական հաջորդականություն ապահովելու տեսանկյունից:
	

Ընդունվել է:
Կատարվել է համապատասխան փոփոխություն:







Ընդունվել է:
Կատարվել է համապատասխան փոփոխություն:





Ընդունվել է:
Կատարվել է համապատասխան փոփոխություն:




Ընդունվել է:
Կատարվել է համապատասխան փոփոխություն:





Ընդունվել է:
Կատարվել է համապատասխան փոփոխություն:





Ընդունվել է մասամբ:
Համապատասխան կետը հստակեցնելու նպատակով խմբագրվել է, համաձայն որի սույն կարգի 7-րդ կետով նախատեսված փոփոխության արդյունքում այն գիտական աշխատողներին, որոնց աշխատած օրերի քանակը տվյալ ամսում լրիվ աշխատանքային օրերի քանակից պակաս է՝ Հավելավճարը վճարվում է ըստ տվյալ ամսվա ընթացքում աշխատած օրերի քանակի: 
Ընդունվել է:
Կետը հանվել է:
Ընդունվել  է:
3-րդ կետը հստակեցնելու նպատակով խմբագրվել է:


Ընդունվել է:
Կատարվել է համապատասխան փոփոխություն:

Չի ընդունվել:
Համապատասխան կետի առկայության պարագայում  կնվազեցվի կազմակերպությունների ոչ բարեխիղճ վարչարարության պատճառով ՀՀ պետական բյուջեի թերակատարումը, ինչպես նաև այն հիմք կհանդիսանա  գիտական աշխատողներին Հավելավճարի տրամադրումը չդադարեցնելու համար: 
Չի ընդունվել:
Համապատասխան կետը նկարագրում է Կոմիտեի կողմից իրականացվող գործընթացը:

	Իրավաբանական վարչություն
1․ Նախագծի Հավելվածի 3-րդ կետի սահմանման տրամաբանությունն անհասականալի է այն պարագայում, երբ Նախագծի 1-ին կետով սահմանվում է ամենամսյա հավելավճարի չափը, իսկ  Հավելվածի 2-րդ կետով՝ հավելավճարի իրավունք ունեցող գիտական աշխատողների շրջանակը։ 



2․ Անհրաժեշտ է նկատի ունենալ, որ Նախագծի Հավելվածի 6-րդ կետով Կոմիտեին ֆինանսական միջոցների տրամադրման հայտի համար դիմելու ընթացակարգ սահմանելու իրավասություն վերապահելը չի բխում «Գիտական և գիտատեխնիկական գործունեության մասին» օրենքով (այսուհետ՝ օրենք) վերջինիս համար սահմանած լիազորություններից։ 
3․ Նախագծի  Հավելվածի 13-րդ կետում պարզաբանված չէ, թե Կոմիտեի կողմից Կազմակերպությանը ֆինանսական միջոցներ չտրամադրելու դեպքում, Կազմակերպությունը ինչ ֆինանսական միջոցների հաշվին է հատկացնելու Հավելավճարը՝ հաշվի առնելով Օրենքի 19-րդ հոդվածի 3-րդ մասը։   
	
Ընդունվել է մասամբ:
Համապատասխան կետը հստակեցնելու նպատակով խմբագրվել է, համաձայն որի սույն կարգի 7-րդ կետով նախատեսված փոփոխության արդյունքում այն գիտական աշխատողներին, որոնց աշխատած օրերի քանակը տվյալ ամսում լրիվ աշխատանքային օրերի քանակից պակաս է՝ Հավելավճարը վճարվում է ըստ տվյալ ամսվա ընթացքում աշխատած օրերի քանակի: 
Ընդունվել է մասամբ:
Կետը խմբագրվել է:



Չի ընդունվել:
Համապատասխան կետն արտացոլում է, որ  Կազմակերպությունների ոչ բարեխիղճ վարչարարության պատճառով գիտական աշխատողները չպետք է զրկվեն Հավելավճարից: Եվ այս պարագայում Կազմակերպությունը Հավելավճարը վճարում է իր ֆինանսական միջոցներից:  

	Քաղաքացիական ծառայության գրասենյակ
1. Նախագծի 2-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2008 թվականի հունվարի 10-ի «Հայաստանի Հանրապետության պետական բյուջեի հաշվին իրականացվող գիտական և գիտատեխնիկական գործունեության ծրագրերում ընդգրկված գիտաշխատողներին գիտական աստիճանի համար հավելավճարի չափը սահմանելու մասին» N 2-Ն որոշումը, մինչդեռ Նախագծի վերնագրում հիշյալ փոփոխության մասին նշում կատարված չէ:
	Հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասով սահմանված իրավանորմի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, անհրաժեշտ է Նախագծի վերնագիրը համապատասխանեցնել նորմատիվ իրավական ակտի բովանդակությանը՝ վերնագրում նախատեսելով նաև Կառավարության 2008 թվականի հունվարի 10-ի N 2-Ն որոշումը ուժը կորցրած ճանաչելու վերաբերյալ ձևակերպումը:

	2.Նախագծով սահմանվող հավելվածի 11-րդ կետի համաձայն՝ սահմանված ժամկետներում հաշվետվություն չներկայացնելու դեպքում հավելավճարների վճարման նպատակով ֆինանսական միջոցների տրամադրումը դադարեցվում է, իսկ նույն հավելվածի 13-րդ կետով սահմանվում է, որ դադարեցված ժամանակահատվածի համար Կոմիտեի կողմից Կազմակերպությանը ֆինանսական միջոցներ չեն տրամադրվում, որը հիմք չի հանդիսանում Կազմակերպության կողմից Գիտական աշխատողներին Հավելավճար չվճարելու համար: 
Այս կապակցությամբ հայտնում ենք, որ Նախագծով սահմանվող հավելվածի իրավական կարգավորումներից պարզ չէ, թե Բարձրագույն կրթության և գիտության կոմիտեի կողմից Կազմակերպությանը ֆինանսական միջոցներ չտրամադրելու դեպքում ինչ միջոցներից է կատարվում գիտական աշխատողներին հավելավճարի վճարումը:
Հաշվի առնելով վերոգրյալը՝ գտնում ենք, որ Նախագծով սահմանվող հավելվածի 13-րդ կետը ունի լրացուցիչ խմբագրման կամ հստակեցման անհրաժեշտություն՝ ապահովելով իրավական նորմի որոշակիությունը, հստակությունը և բացառելով իրավակիրառ պրակտիկայում նորմի հայեցողական կիրառումը։ 

	
Չի ընդունվել:
«Գիտական և գիտատեխնիկական գործունեության մասին օրենքում լրացումներ և փոփոխություններ կատարելու մասին» օրենքի կիրարկումն ապահովող միջոցառումների ցանկը հաստատելու մասին» ՀՀ վարչապետի որոշման նախագծի շրջանակներում սույն նախագծի վերնագիրը բովանդակային առումով չծանրաբեռնելու նպատակով, ՀՀ վարչապետի աշխատակազմի իրավաբանական վարչության առաջարկով նախագծի վերնագրից հանվել է գործող որոշումն ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ կնախատեսվի որոշման նախագծի համապատասխան կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
Չի ընդունվել:
Համապատասխան կետի առկայության պարագայում  կնվազեցվի Կազմակերպությունների ոչ բարեխիղճ վարչարարության պատճառով ՀՀ պետական բյուջեի թերակատարումը, ինչպես նաև այն հիմք կհանդիսանա  գիտական աշխատողներին Հավելավճարի տրամադրումը չդադարեցնելու համար: Եվ այս պարագայում Կազմակերպությունը Հավելավճարը վճարում է իր ֆինանսական միջոցներից:  





